Republika e Kosovés

Republika Kosovo - Republic of Kosovo
Kuvendi - Skupstina - Assembly

Ligji Nr. 05/L -090

PER SPONSORIZIME NE FUSHEN E KULTURES, RINISE DHE
SPORTIT

Kuvendi i Republikés sé Kosovés;
Né bazé té nenit 65 (1) té Kushtetutés sé Republikés sé Kosovés,

Miraton:

LIGJ PER SPONSORIZIME NE FUSHEN E KULTURES, RINISE DHE
SPORTIT

Neni 1
Qéllimi

1. Ky ligj rregullon pérkrahjen dhe mbéshtetjen financiare e materiale té aktiviteteve
kulturore, rinore dhe sportive pérmes sponsorizimeve dhe reklamave.

2. Pérmes sponsorizimit té aktiviteteve té ndryshme né fushén e kulturés, rinisé dhe sportit
realizohet interesi i pérgjithshém i cili sjell pérmirésimin e jetés individuale dhe shogérore té
gytetaréve, organizatave biznesore, fondacioneve, personave fizik dhe juridik né Republikén
e Kosoveés.

3. Qéllimi 1 sponsorizimit éshté realizimi, pérkrahja, promovimi dhe mbéshtetja e
veprimtarive dhe aktiviteteve né fushén e kulturés, rinisé dhe sportit.

4.Sponsorizimi i jepet pranuesit pér implementim té interesit té pérgjithéshém publik nga
aktiviteteti i caktuar kulturor, rinor dhe sportiv, i definuar né marréveshjen e sponsorizimit.

5. Ky ligj éshté né pérputhshméri me Traktatin pér Funksionimin e Bashkimit Evropian
(version i konsoliduar), GZ C 326/74, daté 26.10.2012, dhe me Rregulloren e Késhillit t¢ BE
—sé 2015/1588 (13.07.2015) mbi zbatimin e neneve 107 dhe 108 té Traktatit mbi



funksionimin e Bashkimit Evropian pér kategorité e caktuara té ndihmes shtetérore
horizontale, OJ L 248/1, 24.9.2015.

Neni 2
Fushéveprimi

1. Ky ligj rregullon:

1.1. sponsorizimet gé ipen dhe pranohen pérmes mbéshtetjes financiare dhe materiale
né kulturé, rini dhe sport;

1.2. géllimin e dhénies dhe pranimit té sponsorizimit;
1.3. pércaktimin e dhuruesit dhe pranuesit té sponsorizimit;
1.4. zbritje té lejuara gé iu béhen sponsorizuesve;

1.5. evidentimin dhe kontrollimin e sponsorizimeve né veprimtarité publike dhe
aktivitetet e ndryshme né fushén e kulturés, rinisé dhe sportit.

Neni 3
Pérkufizimet

1. Né kété ligj shprehjet e méposhtme kané kéto kuptime:

1.1. Sponsorizimi — mbéshtetje financiare dhe materiale né bazé té vullnetit té liré gé
jepet nga personat fizik apo juridik té vendit dhe té huaj me géllim té mbéshtetjes sé
aktiviteteve né fushén e Kkulturés, rinisé dhe sportit. Sponsorizimi mundéson
sponsorizuesve té promovojné emrat, bizneset, logot dhe produktet e tyre me géllim té
shfrytézimit té zbritjeve té lejuara pér sponsorizim dhe lehtésirat administrative dhe
tatimore shtesé té pércaktuara me keté ligj.

1.2.Aktivitete - veprimtarité e ndryshme gé mbeshteten pérmes sponsorizimit né
fushén e kulturés, rinisé dhe sportit.

1.3. Interes i pérgjithshém publik— mbéshtetja e aktiviteteve té€ ndryshme né
promovimin e kulturés, rinisé dhe sportit né nivel vendor dhe ndérkombétar.

1.4. Personi fizik i vendit- qytetar i Republikés sé Kosovés, taksa pagues i rregullt
tatimor.

1.5. Person fizik i huaj- person i huaj me leje té rregullt géndrimi né Republikén e
Kosovés, apo gé jeton né njé shtet tjetér.

1.6. Person juridik vendor— institucion publik, njésiné e vetégeverisjes lokale,
shogérité apo asociacionet e qytetaréve dhe bizneseve, fondacionet nga interesi publik,
shoqérité tregtare, ndérmarrjet afariste, organin e administratés publike dhe subjektin
tjetér i cili me regjistrim para organit kompetent ka fituar cilésiné e personit juridik.



1.7. Person juridik i huaj - ¢cdo person fizik i cili ka firmé té regjistriuar jashté vendit
0se nése e ka té regjistruar firmén né vendin e tij né regjistrin e tregétisé dhe né
organizatat e huaja, fondacionet ndérkombétare dhe né institucione tjera joprofitabile.
1.8. Promovimi —vendosja dhe afirmimi i emrit, firmés dhe logos (emblemés) sé
dhénésit té sponsorizimit né mbéshtetje financiare té veprimtarive dhe aktiviteteve
kulturore, rinore dhe sportive.

1.9. Reklama — promovim i logos né fanela, né objekte sportive, kulturore, rinore, né
radiotelevizione, gazeta, revista, portale, afishe, tiketa, billborde dhe ueb fage.

1.10. Ministria —Ministria e Kulturés, Rinisé dhe Sportit.
1.11. MF - Ministria e Finanacve.
1.12. ATK —Administrata Tatimore e Kosovés.
Neni 4
Marréveshja pér sponsorizim

1. Dhénési dhe pranuesi i sponsorizimit béjné marréveshje né formé té shkruar lidhur me
sponsorizimin e béré né pérputhje me legjislacionin né fugi.

2. Marréveshja pér sponsorizim dhe reklamé duhet té pérmbajé: detyrimet e
sponsorizuesit,kompensimin,ekskluzivitetin, mirébesimin, shképutjen, pérjashtimin e
pérgjegjésise, dénimin kontraktor, hyrjen né fugi, kohézgjatjen, formén e shkruar, ligjet e
aplikueshme dhe gjykatén kompetente.

3. L&nda e marréveshjes nga paragrafi 1 dhe 2 i kétij neni nénkupton realizimin e interesit té
pérgjithshém publik té caktuar me keté ligj.

4. Pér sponsorizimet né pérputhje me keté ligj, me kérkesé té dhénesit, pranuesi i
sponsorizimit dorézon vértetim ose déshmi pér sponsorizimin e pranuar.

5. Forma dhe ményra e pérpilimit té vértetimit apo déshmisé si dhe procedura e leshimit té
saj pércaktohet nga Ministria me akt nénligjor.
Neni 5
Format e sponsorizimeve

1. Me Kkété ligj njihen kéto forma dhe lloje té sponsorizimit pérmes:

1.1. ofrimit té mjeteve financiare pérmes xhirollogarisé bankare té pagesés se shumés
totale té sponsorizimit ose pagesés me késte, té cilat béhen sipas legjislacionit né fuqi;

1.2. ofrimit té paisjeve muzikore, sportive dhe rekuizita tjera,



1.3. ofrimit te mbéshtejes pér pjesémarrje né gara dhe pérgatitjet tjera menaxhuese,
artistike dhe sportive;

1.4. ofrimit té shérbimeve té transportit, té akomodimit dhe ushgimit pér
pjesémarrésit né aktivitetet e sponsorizuara;

1.5. ofrimit té shérbimeve té sigurisg;
1.6. ofrimit té shérbimeve té rregullimit té ambientit dhe infrastrukturés sé nevojshme;
2. Reklama realizohet pérmes kontratés sé noterizuar mes paléve.
Neni 6
Llojet e sponsorizuesve

1. Sponsorizuesit jané: individual, bashkésponsorizues, personat juridik té vendit dhe té huaj
té cilét sponsorizojné aktivitetet kulturore, rinore dhe sportive.

2. Bashkésponsorizues jané dy apo mé shumé persona fizik ose juridik té bashkuar me géllim
té mbéshtetjes té aktiviteteve kulturore, rinore dhe sportive.

Neni 7
Orientimi né fushén e sponsorizimit

Sponsorizuesi vleréson varésisht nga interesi i tij/saj se né cilén fushé do té sponsorizoje né
kulturé, rini apo sport.

Neni 8
Kategorizimi dhe ndarja e sponsorizimeve

Kategorizimi dhe ndarja e sponsorizimit pércaktohet me marréveshje ndérmjet subjekteve te
marréveshjes.

Neni 9
Elementet e Sponzorizimit

1. Sponsorizues mund té jeté personi fizik dhe personi juridik vendas apo i huaj.

2. Sponsorizues nuk mundet té jeté personi fizik dhe personi juridik vendas apo i huaj,
veprimtaria e té cilit éshté né kundérshtim me Kushtetutén dhe ligjet e Republikés sé Kosovés
si dhe me marréveshjet ndérkombétaré gé Republika e Kosovés i ka nénshkruar apo iu ka
bashkuar.



Neni 10
Té drejtat dhe detyrimet ge dalin nga marréveshja e sponsorizimit

1. Pérfituesi i sponsorizimit mund té jeté personi fizik apo juridik vendor i cili né emér té
pranimit t& sponsorizimit, duhet ti realizoj détyrimet té cilat dalin nga marréveshja e
nénshkruar pér sponsorizim.

2. Té drejtat dhe detyrimet gé dalin nga marréveshja né paragrafin 1 té kétij neni, duhet té
jené né pajtim me Kushtetutén, me ligjet e Republikés sé Kosovés dhe me marréveshjet
ndérkombétare té cilat Republika e Kosovés i ka nénshkruar apo ju ka bashkuar.

Neni 11
Shfrytézuesit e zbritjeve té lejuara

Sponsorizuesi dhe reklamuesi kané té drejté né zbritje té lejuara té pércaktuara me kété ligj
dhe legjislacionin né fuqi.

Neni 12
Zbritjet e lejuara

1. Sponsorizuesit pér sponsorizimet né aktivitetet e sportit u njihet zbritja tridhjeté pérgind
(30%) nga tatimi né fitim sipas ketij ligji.

2. Sponsorizuesit né sponsorizimet né fushén e kulturés dhe rinisé u njihet zbritja njézet
pérgind (20%) nga tatimi né fitim né bazé té Ligjit Nr.05/L-029 pér Tatimin ne té Ardhurat e
Koropratave.

3. Shpenzimet e reklamés né fanela sportive, objekte sportive dhe kulturore, pérmes radios,
televizonit, gazetave, revistave, portaleve, reklama té drejpérdrejta, ueb fage, posterat, afishet,
tiketat, billbordat, reklamat tranzite e té ngjashme jané shpenzime terésisht té zbritshme, pér
géllime tatimore né pérputhje me Ligjin Nr.05/L-029 pér Tatimin ne té Ardhurat e
Koropratave.

4.T€ hyrat nga sponsorzimet jané té hyra té pa-tatueshme pér pérfituesin e sponzorizimit.

5.Té hyrat nga reklamat jané té hyra té tatueshme pér pérfituesin e té hyrave nga reklamat,
pérjashtim nga kjo dispozité béjné té hyrat nga reklamat qé jané parashikuar né kontratén e
sponzorizimit sipas dispozitave té kétij ligji.

Neni 13
Pérjashtimet nga zbritjet e lejuara

Zbritjet e lejuara nuk mund té realizohen né rastet kur sponsorizimi ose reklama pérdoret pér
aktivitete tjera gé nuk jané té precizuara me marréveshjen kontraktuale né mes té
sponsorizuesit dhe reklamuesit gé bien né kundérshtim me keté ligj.



Neni 14
Evidentimi dhe Kontrolli

1. Dhénesi dhe pranuesi i sponsorizimit jané té detyruar té pérgatisin raport pér sponsorizimin
e dhéné dhe té pranuar i cili duhet té pérmban kéto té dhéna:

1.1. emri dhe titulli i dhénésit dhe i pranuesit;
1.2. emri dhe titulli i shfrytézuesit té fundit;

1.3. pérshkrimi i 1éndés dhe géllimit té sponsorizimit i cili mundéson identifikimin e
tyre me té dhéna té sakta pér sasiné, vlerén dhe vetité tjera té tij;

1.4. pérdorimi pérfundimtar i 1éndés sé sponsorizimit;
1.5. té dhéna té tjera.

2. Marréveshja pér sponsorizim dhe reklamim me raportin financiar detyrimisht dorézohen né
ATK mé sé largu tredhjeté (30) dité nga dita e pérmbushjes—pérfundimit té marréveshjes.

3. Marréveshja pér sponsorizim, reklamim si dhe dokumentacioni tjetér i cili éshté i
ndérlidhur me té duhet té ruhen mé sé paku pesé (5) vjet nga pérfundimi i vitit kalendarik né
té cilin éshté pérmbush detyrimi nga marréveshja.

Neni 15
Kontrollimi i shfrytézimit t&¢ sponsorizimit

1. ATK - ja dhe organet kompetente mbiké&qyrin dhénien, pranimin dhe shfrytézimin e
sponsorizimit dhe reklamimit pér zbritjet e lejuara sipas ketij ligji.

2. ATK - ja dhe organet tjera kompetente, né qofté se gjaté kontrollit vértetojné
parregullsidhe keqpérdorime gjaté shfrytézimit té sponsorizimit mund té parashtrojné
kallézime penale apo kundérvajtése sipas legjislacionit né fuqi.

Neni 16
Mbrojtja e interesit publik

1. Me kérkesé té shfrytézuesit té sponsorizimit, Ministria léshon vértetim né afat prej
pesémbédhjeté (15) ditésh nga dita e parashtrimit té kérkesés me té cilin vérteton se
sponsorizimi né fushén e kulturés, rinisé dhe sportit éshté interes i pérgjithshém publik i
pércaktuar me kété ligj dhe sipas nenit 10 té Ligjit nr.05/L-029 pér Tatimin ne té Ardhurat e
Korporatave.

2. Ministria né afatin e paraparé, kérkon sqarim pér secilén kérkesé té paragitur, né bazé té
kompetencave té veta nga organet pérkatése mbikqyrése.



Neni 17
Sanksionet

1. Né shumén prej njémijé (1.000) deri dhjetémijé (10.000) euro dénohet pér shkelje personi
jurudik — pranuesi i sponsorizimit, nése:

1.1. nuk lidhé marréveshje me shkrim me sponsorizuesin apo reklamuesin;
1.2. nuk ka pérgaditur njé raport pér marrjen e sponsorizimit, reklamés;

1.3. nuk i shfrytézon mjetet sipas marréveshjes, ndérsa Iénda e sponsorizimit do ti
kthehet dhénesit té sponsorizimit;

1.4. marréveshja dhe dokumentat e tjera nuk ruhen sé paku pesé (5) vite.

2. Nése sponsorizuesi fizik apo juridik falsifikon dokumentacionin apo mashtron Ministriné
apo ATK-né, dénohet konform dispozitave té Kodit Penal t&€ Republikés sé Kosovés.

Neni 18

Aktet nénligjore

Ministria brenda gjashté (6) muajsh nga hyrja né fuqi e kétij ligji, nxjerr aktet nénligjore pér
zbatimin e tij.

Neni 19

Hyrja né fuqi

Ky ligj hyn né fugi pesémbédhjeté (15) dité pas publikimit né Gazetén Zyrtare té Republikés
Kosovés.
Ligji Nr. 05/L-090
23 dhjetor 2016

Kadri Veseli

Kryetar i Kuvendit té Republikés sé Kosovés



